
UVODNIK

Pred nama je 11. broj Kapije, godišnjaka Behram-begove medre-
se. I u ovom, kao i u prethodnim, brojevima zadržana je ista struk-
tura časopisa. Prvi dio donosi autorske stručne i naučne radove na-
ših profesora, dok drugi dio donosi informacije o aktivnostima koje 
su vezane za Behram-begovu medresu u školskoj 2024/25. godini. 

Ističemo radove iz  područja islamistike, prirodno-matematič-
kog područja, pedagoške prakse i aktualnih društvenih tema. 

Posebno izdvajamo rad direktora Behram-begove medrese u 
Tuzli dr. Admira Muratovića Orijentalizmi Hik( j)meta u svrhu boga-
ćenja ukupnoga leksika bosanskog jezika, kao i rad direktora biblio-
teke Behram-beg u Tuzli dr. Ahmeda Hatunića Upotreba sredstava 
za kontracepciju i vještačka oplodnja u pravnim rješenjima Evrop-
skog vijeća za fetve i istraživanja.

Za ovaj broj Kapije radove su napisali i mr. Ramiz Nurikić i mr. 
Fuad Imširović, Ocjenjivanja učenika srednjih škola na području Tu-
zlanskog kantona, hfz. mr. Damir Jahić,  Popularizacija hifza (učenja 
Kur'ana napamet) u Bosni i Hercegovini u posljednjih  20 godina, dr. 
Ervin Sejdinović, “Nacija-država” kao dehumanizirajuća ideologija, 
mr. Jasmina Rahmanović, Stabilnost nehiperboličkog ekvilibrijuma u 

diferentnim jednadžbama i diskretnim dinamičkim sistemima, Mua-
mera Kozarević, Kabinetska nastava iz biologije, Meliha Ahmetspa-
hić, Bihevioralna, kognitivna i emocionalna uključenost kao ključ 
uspjeha u učenju fizike, Amir Žunić, Razvijanje kompetencije kritič-
kog mišljenja uz prisustvo umjetne inteligencije u nastavi.

Od prvog broja Kapija redovno u svom sadržaju ima i neophod-
ne informacije o novim hafizima Medrese. O hafizima koji su ovu 
časnu titulu stekli u 2025. godini pisao je hfz. Amir Hodžić.

Drugi dio Kapije donosi sljedeće rubrike:
-	 Profesori Medrese u školskoj 2024/25. godini; 
-	 Uspjesi na takmičenjima u školskoj 2024/25. godini – izdva-

jamo deset rezultata od  prvog do trećeg mjesta na kanto-
nalnim takmičenjima, te nastup na federalnom i državnom 
takmičenju, kao i nastup na Međunarodnoj olimpijadi iz 
fizike.  Također, na  takmičenjima srednjoškolskih ustanova 
Islamske zajednice u Bosni i Hercegovini učenici su osvojili 
jedno pojedinačno drugo mjesto, ekipno dva prva mjesta, 
jedno ekipno drugo mjesto i jedno ekipno treće mjesto. Na 
gradskim sportskim takmičenjima ostvarili smo osam prvih 
mjesta, četiri druga, četiri treća mjesta i jedno ekipno prvo 
mjesto na kantonalnom takmičenju.

-	 Kulturna i javna djelatnost Medrese u 2024/25. godini – pred-
stavili smo preko 180 različitih školskih i gradskih programa, 
manifestacija, posjeta i drugih oblika vannastavnih aktivno-
sti. Učenici Medrese su izdali 4 broja učeničkog lista „Misak“.

-	 Maturanti Medrese u školskoj 2024/25. godini.

Godišnjak Kapija je i ovaj put pokazao intenzivan i marljiv rad 
naših profesora kao i njihovu posvećenost pisanoj riječi, o čemu 
svjedoče stručni i naučni radovi u ovom broju. 

Posebno ističemo podatak da su svi radovi iz ovog i prethodnih 
brojeva indeksirani u digitalnoj bazi CEEOL i tako unaprijeđen pri-
stup naučnim i stručnim sadržajima.

Medresa kao odgojno-obrazovna ustanova baštini vrijednosti 
vjere i etike i te vrijednosti u skladu sa potrebama vremena prenosi 
na svoje učenike.

Sa svakim novim brojem Kapije nastojimo unaprijediti njene 
sadržaje i nadamo se da ćemo i u budućem periodu ići putem 
ustrajnosti, predanosti, kreativnosti i inovativnosti. 

Iskazujemo zahvalnost svima koji su do sada imali udjela u re-
alizaciji Kapije. 

Urednik


